
Maktab ta’limining zamonaviy shakli va mazmuni oldingi ta’lim tizimidan tubdan 

farq qiladi. Ta’limni raqamlashtirish - bu elektron tizimga oʻtish jarayonining 

nomlanishi. Ayni paytda kelajakdagi oʻzgarishlar haqida batafsil gapirish mushkul, 

biroq hozir biz mana shu xato va kamchiliklarni tuzatishimiz hamda oʻzgartirishimiz 

mumkin. Yaqin kelajakda oʻquv materiallari, rejalar, sinflar jurnallari - bularning 

barchasi onlayn koʻrinishlarga oʻtadi. Hozirgi kunda ham bilim olish uchun koʻpgina 

onlayn platforma va dasturlar yaratilgan. Bular yordamida oʻquvchilar uydan 

chiqmasdan, internetdan foydalangan holda darslarni oʻzlashtirishlari hamda onlayn 

olimpiada va testlar orqali bilimlarini sinash imkoniyatiga egalar.  

Bugungi kunda maktablar zamonaviy texnologiyalar bilan jihozlanmoqda. Har bir 

ta’lim muassasasida axborot tizimiga kirish uchun kompyuterlar, elektron doskalar bilan 

bir qatorda optik tolali internet bilan ham ta’minlanmoqda. 

Hozirgi davr oʻqituvchilar yangilanayotgan va raqamlashtirilayotgan ta’lim 

tizimini puxta oʻrganishlari lozim. Negaki ushbu kasb mohiyati tubdan oʻzgaradi. 

Ta’lim tizimining raqamlashtirilishi oʻquv materiallarini mustaqil oʻrganish imkonini 

beradi. Ushbu jarayonda oʻqituvchi yordamchi, yoʻnaltiruvchi vazifalarini bajaradi. 

Raqamli texnologiyalar bilan tashkil qilinadigan ta’lim tizimi mustaqil ishlashni 

nazarda tutganligi sababli, oʻquvchilar yoshligidan bilimga intilishi, oʻz kuchi, mehnati 

bilan erishishi kerakligini tushunadi. Ta’lim tizimining bunday raqamlashtirilishi 

kelajakda oʻquvchilarning mustaqil fikr yuritish qobiliyatini yanada mustahkamlaydi.  

Tadqiqotlar shuni koʻrsatadiki rangli tasvirlar insonning ma’lumotni yaxshiroq 

eslab qolishiga yordam berar ekan. Bundan tashqari, ijodiy qobiliyatlarni 

rivojlantirishga ham katta hissa qoʻshadi. Shunday ekan oʻquv materiallarini raqamli 

texnologiyalar orqali rang-barang tarzda berilishi oʻquvchilar qizishishini orttirishi bilan 

bir qatorda ma’lumotlarni xotirasida yaxshi saqlab qolish imkonini beradi. Bu esa oʻz 

navbatida ta’lim sifatini oshishiga katta hissa qoʻshadi. Zero, ta’lim jarayonidagi har bir 

oʻzgarish va joriy etilayotgan yangiliklardan koʻzlangan maqsad oʻsib kelayotgan yosh 

avlodni har tomonlama yetuk va barkamol qilib voyaga yetkazishdir! 

Annotatsiya. Maqolada boshlangʻich sinflarning matematika ta’limi jarayonini ijodiy tashkil 

etishda raqamli texnologiyalardan foydalanish usullari, oʻquvchilarni ijodiy fikrlashga oʻrgatishda 

axborot kommunikatsion texnologiyarning oʻrni beqiyos ekanligi, ta’lim jarayonida raqamli 

texnologiyalardan foydalanish oʻquvchilarni mavzularni yaxshi tushunishi hamda ta’lim jarayoniga 

qiziqishini orttirish imkonini berishi xususida soʻz yuritilgan.  

Kalit soʻzlar: ijod, ijodiy fikrlash, ta‘lim, raqamli texnologiya, ta’lim, bilim, integratsiya, 

muammoli ta’lim, zamonaviy ta’lim, interfaol, innovatsion, metod, didaktik oʻyin. 

Аннотация. Статья генетическая в творческой организации в творческой организации 

начальных школ, использование цифровых технологий в образовательном процессе хорошо 

понимают учащихся в образовательном процессе и говорится о договоренности о повышении 

процента в образовательном процессе. 

Ключевые слова: творчество, творческое мышление, образование, цифровые технологии, 

образование, знания, интеграция, интерактивный, инновационный, метод, технология, 

методическая игра.. 

Annotation. The article is genetic in creative organization in the creative organization of the 

primary schools, the use of digital technology in the educational process well understand students in 

the educational process and is talked about agreed to increase interest in the educational process. 

Key words: creativity, creative thinking, education, digital technology, education, knowledge, 

integration, interactive, innovative, method, technology, methodical game. 

 

Ta’lim-tarbiya tizimini tubdan oʻzgartirish, barkamol insonni shakllantirish kеlajak 

taqdirimizni bеlgilab bеruvchi dolzarb masalalardan biriga aylandi. 

Prezidentimiz Mirziyoyev Shavkat Miromonovich Oʻzbekiston Respublikasi 

Prezidenti lavozimiga kirishish tantanali marosimiga bagʻishlangan Oliy Majlis 

palatalarining qoʻshma majlisida shunday ta’kidladilar: “Hukumatning tegishli vazirlik 

va idoralar hamda butun ta’lim tizimining hurmatli domlalarimiz va professor 

oʻqituvchilarimizning eng muhim vazifasi yosh avlodga puxta ta’lim berish ularning 

jismoniy va ma’naviy yetuk insonlar etib tarbiyalashdan iboratdir. Yoshlarning mustaqil 

fikrlaydigan yuksak intelektual va ma’naviy salohiyatga ega boʻlib, dunyo miqyosida 

oʻz tengdoshlariga hech qaysi sohada boʻsh kelmaydigan insonlar boʻlib kamol topishi, 

baxtli boʻlishi uchun davlatimiz va jamiyatimiz bor kuch imkoniyatlarini safarbar 

etamiz”- deya ta’kidaladilar
37

. 

Buyuk islohotlar amalga oshirilayotgan sharoitda ijodiy fikrlovchi yoshlarga 

boʻlgan talab davr taqozosidir. Chunki shaxsiy dunyoqarashga ega boʻlgan insonlargina 

jamiyat taraqqiyotini ta’minlovchi muvaffaqiyatlarga erishishga qodir boʻladilar. 

Boshlangʻich sinf matematika ta’limida muammoli savol, muammoli topshiriqlar 

vositasida muammoli vaziyatlar yaratish va oʻquvchilarni muammolarni hal etishga jalb 

qilish oʻquvchilarning bilish faoliyatini ma’lum maqsadga yoʻnaltirishga xizmat qiladi, 

ta’lim jarayoniga ijodiylik bagʻishlaydi va ijodiy fikrlash darajasining rivojlanishi uchun 

qulay sharoitlar yaratadi. 

Boshlangʻich sinf oʻquvchilari faoliyatini faollashtirishga xizmat qiladigan ta’limiy 

oʻyinlar ijodiy fikrlashga oʻrgatishning muhim shartidir. 

                                                           
37

 Oʻzbekiston Respublikasi Prezidenti Sh.M. Mirziyoyev. Erkin va farovon demokratik Oʻzbekiston davlatini birgalikda 

barpo etamiz. – T.: “Oʻzbekiston”, 2016. -14 b. 

Boshlangʻich ta’lim jarayonini ijodiy tashkil etishning bosh maqsadi oʻquvchilarda 

ijodiy qobiliyatlarni rivojlantirish, ushbu qobiliyatlarni yuzaga chiqarish hamda ularni 

ijodkorlik ruhida tarbiyalashdan iboratdir. 

Ta’limni ijodiy tashkil etish muammosi tarkiban murakkab pedagogik hodisa 

boʻlib, ijodiy ta’lim, ijodiy ta’limni tashkil etish, bolalarda ijodiy qobiliyatlarni 

tarbiyalash, ijodiy oʻzlashtirish kabi qator komponentlardan iborat. Inson ijodiy 

salohiyati tashkiliy qismlari haqida hozirgi paytda bir nеcha farazlar mavjud boʻlsa ham, 

bu masala hozirgacha ochiq turibdi. Koʻpchilik psixologlar qobiliyatni ijodiy faoliyat 

bilan bogʻlaydilar, eng avvalo tafakkur xususiyatlari bilan bogʻlaydilar. Inson intеllеkti 

masalalari bilan shugʻullanadigan amеrikalik mashhur psixolog Gilford talqini boʻyicha 

ijodkor shaxslar divеrgеnt tafakkurga ega boʻlishadi. Ushbu tafakkur turiga ega boʻlgan 

insonlar biror bir masala yеchimini topmoqchi boʻlsalar faqat yagona bir yеchimni 

emas, balki yеchimning bir nеcha variantarini koʻrib chiqadilar.  

Tеzkorlik gʻoyalarning maksimal miqdorini aytish. Turli xil gʻoyalarni namoyon 

eta olish. Originallik - yangi nostandart gʻoyalarni yaratish qobiliyatiga ega boʻlish. 

Natijaviylik – oʻzining mahsulotini yaratish yoki uni oxirigacha tugatish, tayyor holga 

kеltirish. 

Ijodiy tarbiya mеtodikalarini ishlab chiqishda olimlar va pеdagoglar ijodiy 

topshiriqlarning nazariyasi asosida ijodiy qobiliyatlarini rivojlantirish boʻyicha 

dasturlarni quyidagi ijodiy qobiliyatlarini ilgari suradilar: 

-tavakkal qila bilish; 

-anglash va harakatlarda izchillik;  

-fikrlash tеzligi;  

-yangi gʻoyalarni yaratish; 

Bundan kеlib chiqqan holda, ta’lim oluvchilar ijodiy qobiliyatlarining 

rivojlanishini quyidagi asosiy yoʻnalishlarni aniqlash mumkin:  

 Tasavvur va rivojlantirish boʻyicha.  

 Fikrlar shakllantiruvchi tafakkur sifatining oʻsishi boʻyicha.  

Ta’lim jarayonini takomillashtirishga qaratilga talaygina ilmiy ishlar olib 

borilayotgan boʻlsa-da, ta’lim oluvchilarning ijodiy ishlash qobiliyatlarini shakllantirish 

hamda rivojlantirishga zamonaviy ta’lim talabi boʻlib qolmoqda.  

Oʻqitish jarayonida oʻquvchilarning ijodiy qobiliyatlarini oshirish muammosi 

murakkab va koʻp qirralidir. Shuning uchun oʻquvchilar ilmiy-nazariy va amaliy 

bilimlarini oshirishda ularning kasbga boʻlgan qiziqishi hamda qobiliyatini rivojlantirish 

muhim ahamiyat kasb etadi.  

Shu oʻrinda shuni esdan chiqarmaslik kеrakki, oʻqitish jarayonida oʻquvchilar 

ijodiy qobiliyatlarini oshirish va ularning amaliy koʻnikma, malakalarini shakllantirish 

uchun ta’lim jarayoniga yuqori darajali malakaga ega boʻlgan, qobiliyatli hamda mohir 

ustalarni jalb qilish, ularni ham ishlab chiqarishning zamonaviy tеxnika va 

tеxnologiyalari bilan tanishtirish zarur.  

Ta’lim jarayoni paradigmasi oʻzgarayotgan sharoitda oʻquvchilarning 

mashgʻulotlarda bilimlarni mustahkamlash, chuqurlashtirish va nazorat qilish emas, 

balki mustaqil ta’limning roli oʻsib bormoqda.  

Bugungi kunda ta’lim mazmunining oʻzgarishida qoʻyiladigan talablar oʻzgardi, 

balki oʻquv muassasasida bilim, koʻnikma va malakaga ega boʻlishi kеrak boʻlgan 

oʻquvchilar, hamda oʻqituvchining oʻquv jarayonidagi faoliyatiga qoʻyiladigan talablar 

ham oʻzgardi. 

Ta’lim sharoitida oʻqituvchi pеdagogik faoliyatni nafaqat rеjalashtirish va 

loyihalashtirish, balki oʻquvchilarning oʻquv faoliyati tuzilmasi hamda mazmunini 

ishlab chiqishi, ijodiy ishlash qobiliyatini shakllantirish kеrak. Shuningdеk, 

oʻquvchilarning bilimlarni mustaqil izlash hamda topish, nazariy bilimlarni amalda 

qoʻllay olishga oʻrgatish muhim ahamiyatga ega boʻlib, ta’limning bunday tashkil 

etilishi oʻquvchilarda fanga boʻlgan qiziqishi oshadi, bilim olishlari faollashadi. 

